
22ú Lúnasa 2025
A Thuismitheoirí agus a Chaomhnóirí,

Ba mhaith linn fáilte mhór chroíúil a chur roimh ár bpáistí agus ár dteaghlaigh ar fad agus muid ag tosú bliain nua scoile tar éis na laethanta saoire samhraidh. Tá súil againn gur bhain sibh ar fad sult agus scíth as an mbriseadh, agus go bhfuil na páistí ullamh agus lán fuinnimh do bhliain nua foghlama.

Tá foireann na scoile ag súil go mór le gach páiste a fheiceáil arís agus go háirithe fáilte mhór a chur roimh na Naíonáin Bheaga nua atá ag tosú ar scoil den chéad uair. Is céim mhór speisialta é seo ina saol agus tá áthas orainn bheith ag roinnt na heachtra seo libh féin agus le bhur bpáistí.

Tá an scoil ag athoscailt arís ar an Chéadaoin, an 27ú Lúnasa. Ón lá sin go dtí Dé hAoine, an 5ú Meán Fómhair, beidh na Naíonáin Bheaga nua ag dul abhaile ag 12 a chlog gach lá chun cuidiú leo dul i dtaithí ar an scoil.

Bia Te & Foirmeacha
Tá foirmeacha biachláir seolta amach ag Ionad Naomh Pádraig don tseirbhís dinnéir te i mbliana. Iarraimid oraibh iad a líonadh agus a chur ar ais roimh an Luan, sula dtosaíonn na páistí ar scoil. Mura bhfuair sibh foirm, déan teagmháil leis an Ionad ag 075 32949. Gheobhaidh gach páiste torthaí ag am sos agus dinnéar te ag am lóin.

Meabhrúchán Tábhachtach – Scoil Gan Cnónna:
Cuimhnigh le do thoil gur scoil saor ó chnónna agus ó phiseanna talún atá againn. Ar mhaithe le sábháilteacht na bpáistí ar fad, iarraimid gan aon bhia ina bhfuil cnónna a chur le do pháiste.

Éide Scoile:
Chun mearbhall a sheachaint, déan cinnte le do thoil go bhfuil ainm do pháiste scríofa go soiléir ar na geansaí scoile. 

Naíonáin Bheaga – An Chéad Lá:
Tá fáilte roimh thuismitheoirí na Naíonán Beaga nua dul isteach lena bpáiste ar scoil agus fanacht leo go dtí go dtosaíonn an lá scoile ag 9:20 r.n. Is bealach deas é seo chun mothú slán agus tacaíochta a thabhairt don pháiste agus iad ag tosú ar a dturas scoile.

Táimid ag tnúth le bliain rathúil agus spreagúil romhainn. Go raibh maith agaibh, mar i gcónaí, as bhur dtacaíocht agus bhur gcomhoibriú. Seolfar nuachtlitir scoile eile chugaibh an tseachtain seo chugainn le nuashonruithe breise.

Le dea-mhéin,
Pól Ó Fearraigh

